
 

   
 
 

3. september 2021 

Inatsisartut suleriaasia § 37 imm. 1 malillugu matumuuna Naalakkersuisunut ukuninnga 

apeqquteqaateqarpunga. 

Naalakkersuisunut apeqqutit: 

1. Naalakkersuisut uppernarsarsinnaanerlugu, soraarnerussutisiaqarnissamut aaqqissuussinermut 

pinngitsoorani ilaanissamut Inatsisartut inatsisaat kingusinnerusukkullu 

allannguuteqartinneqartoq malillugu – sumiluunniit soraarnerussutisiaqarnissamut 

aaqqissuussamut ilaagaluaraanni, soraarnerussutisiaqarnissamut katersanut aningaasarsianit 

procentinik aaliangersimasunik katersinissamut piumasaqaatit malikkaanni? 

a. Taamaassimappat paasissutissiissutigineqarnissaa kissaatigineqarpoq Naalakkersuisut 

ilisimaneraat, atorfillit (tjenestemandit) pinngitsaalisamik tjenestemandspensionimik 

saniatigut allamik soraarnerussutisiaqarnissamut aaqqissuussamut pilersitsisariaqartut? 

b. Naalakkersuisut isumaqarpat, inatsisinik unioqqutitsinerusoq tjenestemandit 

tjenestemandspensioneqartut allanik soraarnerussutisiaqarnissamut aaqqissuussanut 

peqataanissaat soraarnerussutisiaqarnissamut aaqqissuussinermut pinngitsoorani 

ilaanissamut Inatsisartut inatsisaat kingusinnerusukkullu allannguuteqartinneqartoq 

tunngavigalugu? 

c. Naalakkersuisut qularnaarniarpaat, atorfillit (tjenestemandit) tjenestemandip 

soraarnerussutisiaasa saniatigut soraarnerussutisiaqarnissamut aaqqissuussanut allanut 

pinngitsaalisamik pilersitsinnginnissaat? 

 

2. Eqqartukkamut soqutiginaatilinnik allanik Naalakkersuisut paasissutissiisinnaappat? 

(Inatsisartunut ilaasortaq Jens-Frederik Nielsen, Demokraatit) 

Tunngavilersuut 

Inuppassuit nammineq kajumissutsiminnik imaluunniit isumaqatigiissutitik aqqutigalugit 

ukiorparujussuarni soraarninngornissaminnut katersisimapput pitsaasumik toqqissisimanartumillu 

utoqqalinissartik qulakkeerniarlugu. Taakkununnga inunnut soraarnerussutisiaqarnermut 

aaqqissuussamut pinngitsoorani ilaanissamut inatsit annertuumik isumaqartariaqanngikkaluarpoq, 

inatsisimmi siunertarimmagu inuit soraarnerussutisiaqarnissamut assigiingitsunik arlalinnik 

peqarnissamut pinngitsaalineqassanngitsut. 

Isertugaataanngilaq, soorlu assersuutigalugu atorfillit (tjenestemandit) soraarnerussutisiaat ima 

isikkoqarlunilu annertussuseqartoq, malittarisassiornissaannut pisariaqanngikkaluarluni, atorfillit 

(tjenestemandit) akissarsiaminnit soraarninngornissaminnut katerseqqinnissaannut. Tamannalumi 

erserpoq inatsimmi kingusinnerusukkut allannguuteqartinneqartup oqaaseqaataani nalinginnaasuni. 

Taamaakkaluartoq atorfillit (tjenestemandit) oqartut tusartarpagut, tjenestemandspensionimik 

saniatigut allamik pinngitsaalisaallutik soraarnerussutisianik katersinissaat. 



 

   
 
 

Tamanna eqqortuusorinngilara, ukuninngalu apeqquteqarninni qulakkeerusuppara, Naalakkersuisut 

ajornartorsiummik paasinninnissaat aammalu Naalakkersuisut ingerlaannaq qulakkiissagaat, 

tamassuma aaqqinneqarnissaa imaasillugu, atorfillit (tjenestemandit) tjenestemandspensionimik 

saniatigut soraarnerussutisiaqarnissamut aaqqissuussanut allanut pilersitsinnginnissaat. 

Apeqqutima ullut suliffiusut qulit iluanni akineqarnissaat kissaatigaara. 

 

 


